
Dat kleine Baimken
	
	
Jüngsken hät en Baimken puortet
	 	 in den kleinen Blomenpott.
Is‘t auk män en kleinet, kuortet,
	 	 he is auk en kleinen Dott.

	 	 Jüngsken döht dat Baimken geiten.
	 	 Ut de gröne Waterkann
	 	 läött he nu dat Water fleiten;
	 	 flietig gütt de kleine Mann.
	 	 Baimken mott nu grötter wiäden;
	 	 ei, man kann noch gar nix seihn.
	 	 Jüngsken is nich gued tofriäden,
	 	 Baimken bliff äm viell to klein.

Jä, so gau sall‘t wull nich gaohen,
un ji kriegt noch männ‘gen Staut,
büs der maol en Baum kann staohen,
büs ji beide maol sind graut.

Bernhard Schleiter
In: Westfälischer Heimatkalender 1939, Münster 1939

Worterklärung: 
gütt – gießt
männ(i)gen – manchen
Staut – Stoß

Afriet-Riemsels

De  STHB  
(Stadtheimatbund Münster e. V.)
is för alls dao, wat met mönsterske 
Heimatkultur to doon hät. He bütt 
siene 33 Vereine Hölpe bi Heimat-
pliäge, Heimatfüörskung  un 	
Präsentation van iähr Doon.

He möch daoto bidriägen, dat Möns-
ter sienen Patt wiedergeiht äs Stadt 
van Wiёttenschop un Liäwensard.

He arbeidt daoför, dat Mönster in 
en Europa, wat ümmer mähr bine-
enwäss, Mönster bliff: de schöne 
Stadt in de Midde van de hele Re-
gion, de Stadt, in de to liäwen sick 
lauhnt un Freide mäk.

He will methelpen, dat all dat Gue-
de, wat düör 1200 Jaohre in Möns-
ter wassen is un et druogen hät, 
siene Kraft behäöllt. 

He geiht daovan uut, dat jedereen 
in de Büörgerschop van Mönster 
sick för dat Hele tostännig föhlen 
un engageren kann un sall; dat 
bedräpp besunners de Arbeid in 
de Vereine un in en  Ährenamt. So 
kann dat, wat de STHB dööt un will, 
up breden Grund in de Stadtgesell-
schop staohn.

Uut dat graute Spektrum van 
STHB–Aktivitäten sallt hier drei 
nommt wärden:

•	 Mönster äs Stadt van den West-
fäölsken Friäden van 1648 un äs 
Friädensstadt vandage wieder-
brengen,

•	 de nederdüütske Kultur in 	
Spraoke, Literatur, Leed, 	
Thriaoter usw. bewahren un 
pliägen,

•	 Mönsters Büörgerschop up-
müntern, sick för de Stadt to 
engageren.

SPRUCH:  

Olle Baime sal m‘ nich verpuoten.

Veranstaltungskalender März 2023

8.3., Mittwoch,  18.00 Uhr 
Masematte mit Wolfgang Schemann
Heimatmuseum, Kinderhaus 15, Münster
Bürgervereinigung Kinderhaus e.V.
info@heimatmuseum-kinderhaus.de
www.heimatmuseum-kinderhaus.de

Aktuelle Veranstaltungen 
finden Sie auch unter 
www.stadtheimatbund-muenster.de

Liebe Leserinnen und Leser, ob Veranstaltungen wie geplant durchgeführt werden können, war bis Redaktionsschluss noch nicht 
absehbar. Bitte beachten Sie die entsprechenden Hinweise in der Tagespresse oder fragen Sie direkt bei „Ihrem Verein“ nach.  

